
HOOFSTUK 1

ORIENTERENDE INLEIDING

1.1 AANLEIDING TOT DIE STUDIE

Na aanleiding van die bestudering van ’'n aantal stellings van kenners op
die gebied van afstandsonderwys wat handel oor die didaktiese gesprek en
didaktiese beplanning in die algemeen, het die vraag ontstaan of daar ’'n
verband tussen hierdie aspekte en optimale mediabenutting in
afstandsonderwys bestaan. Die vermoede dat daar wel 'n verband bestaan
tussen die daarstel van sinvolle didaktiese gesprekke en didakties
gefundeerde beplanning aan die een kant en die beplanning van
mediabenutting in afstandsonderwys aan die ander kant, het aanleiding

gegee tot hierdie studie.

1.1.1 Die didaktiese gesprek

Reeds in 1974, wat as die "ONDERRIGJAAR" aan die Universiteit van
Suid-Afrika bekend gestaan het, het die destydse Rektor, prof. Theo van_
Wijk, die volgende indringende vrae ten opsigte van afstandsonderwys
gevra:

Hoe voer ons die didaktiese gesprek? ....gee ons ook
verantwoorde aandag aan tegniese besonderhede? Wat is die
omvang van ons studiemateriaal? Maar wat is ook die
didakties verantwoorde omvang van ‘n studie-eenheid? Moet die
studiemateriaal eenmalig, en soms afskrikwekkend, aan studente
gestuur word omdat die meerderheid studente dit verlang? Of



moet didaktiese Dbeginsels geld?.... Die kuns van
afstandsonderrig is ook ’n skryfkuns. Wat is die plek,
strekking en diagnostiese waarde van werkopdragte? Hoe word
vir eksamens voorberei? Hoe, waar, maar veral, waarom word
tegnologiese middele aangewend? (Van Wijk 1974:146)

Uiteraard was hierdie vrae in 1974 geensins uniek of selfs nuut nie. Die
didaktiese gesprek waarna hier verwys word, is die normale kommunikatiewe
interaksie tussen dosent, student en inhoud binne didaktiese verband.
Daar is egter drie aspekte deur Van Wijk aangespreek, wat veral ten
opsigte van mediabenutting binne afstandsonderwysverband van kardinale
belang behoort te wees.

Eerstens word daar gevra na die didaktiese begronding van dit wat aan
studente gebied word en wat van studente verwag word. Dit is sekerlik
voor die hand liggend dat daar by die ontwerp van 'n studiepakket op ’'n
wetenskaplike wyse bepaal sal word watter didaktiese beginsels behoort te
geld.

Tweedens word daar verwys na afstandsonderrig as onder andere ’'n
skryfkuns. Dit is inderdaad so, maar met die kwalifisering dat dit 'n
didaktiese skryfkuns behoort te wees. Binne onderrigverband beteken om
te skryf tog sekerlik die vaslé van bepaalde werklikhede in die vorm van
gedagtes, begrippe, beelde, en so meer, in ’'n, vir die student,
verstaanbare taal. Die ‘kuns’ in die skryfkuns waarna hier verwys word
1é sekerlik nie slegs in die tegnologiese middel (byvoorbeeld 'n pen en
papier) waarmee dit vasgelé word nie, maar eerder in die wyse waarop
didaktiese beginsels binne 'n bepaalde vakgebied toegepas word om te
verseker dat onderrig en leer doeltreffend sal plaasvind.

Derdens word daar melding gemaak van tegnologiese middele. In hierdie
verband kan daar onderskei word tussen daardie tegnologiese middele wat
bedoel is vir bestuurs-, administratiewe en bedryfsdoeleindes en daardie
wat direk vir onderrig en leer aangewend word. Laasgenoemde staan
gewoonlik as onderrigmedia of onderwysmedia bekend aangesien dit by
onderrig en leer as kommunikasiemedia aangewend word. Hoe, waar en



waarom kennis deur middel van bepaalde media vasgelé word (hetsy met pen
en papier, ‘n drukpers, ‘n woordverwerker, ‘n fotografiese kamera, ’'n

’

bandopnemer, ‘n videokamera,...of ‘n rekenaar) behoort uiteraard deur

deeglike didaktiese besinning bepaal te word.

1.1.2 Didaktiese beplanning

In die vorige paragraaf word daar gewys op die belangrikheid van
didaktiese beplanning in afstandsonderwys . Harley (1982:244) wys ook op
die nodigheid van deeglike didaktiese beplanning deur ’‘n buigsame
onderrigontwerpmodel voor te stel:

Vanweé die algemene aard van onderrigontwerpmodelle, wat as
onderrigbeplanningsraamwerke beskou kan word, is dit moontlik
om ‘n onderrigontwerpmodel te ontwerp of te kies en aan te
beveel vir gemeenskaplike gebruik deur die verskillende
onderrigdepartemente van ‘n universiteit.

Aangesien onderrigbeplanningsraamwerke ‘n deeglike situasie-analise (een
van ‘n verskeidenheid van interafhanklike komponente van onderrigontwerp)
veronderstel, behoort die besondere eienskappe van afstandsonderwys reeds
vroeg in die beplanningsproses ter sprake te kom.

Byna ‘n dekade en ‘n half later het Van Wijk (1988:234) dieselfde kommer
uitgespreek as waarna in paragraaf 1.1.1 verwys word:

Ten spyte van die moontlike aanwending van tegnologiese
hulpmiddels, bly die geskrewe of gedrukte woord die primére en
in baie gevalle die enigste onderrig- en kommunikasiemedium.
Ons is maar te bewus van die beperkinge daarvan, maar ek moet
weer sé& dat ek nie oortuig is dat ons die moontlikhede daarvan
ten volle ontgin het nie. Wanneer ‘n mens kyk na die
studiemateriaal van ander inrigtings vir afstandsonderrig, moet
Jy wonder of ons, die baanbrekers, nie besig is om agter te
raak nie.



Om te verseker dat sinvolle studiemateriaal aan studente verskaf word,
behoort die daarstel daarvan deur deeglike didaktiese beplanning vooraf
gegaan te word. Gedrukte studiemateriaal is een van 'n verskeidenheid
van media wat aangewend kan word om didaktiese interaksie sinvol te 1laat
verloop en behoort dus ook op didakties gefundeerde wyse ondersoek en
ontwerp te word.

Wat werklik voorop behoort te staan, is die kommunikasie (op ‘n didakties
gefundeerde wyse) van gedagtes, begrippe, beelde, en so meer, om die
student in staat te stel om die wesentlike van die leerinhoud
(elementare) om te stel na eie gereduseerde insigte ten opsigte van die
leerinhoud (fundamentale) onder die didaktiese leiding van die dosent
(Nel 1983:67). Media (onder andere ook die gedrukte woord) is nodig om
in die didaktiese gesprek kommunikasie te bewerkstellig. Die optimale
benutting daarvan behoort nie verskraal te word deur ’n verknogtheid aan
slegs een didaktiese strategie, of een kommunikatiewe strategie, of aan
slegs 'n statiese wyse van werklikheidsvoorstelling nie. Teen hierdie
agtergrond en met inagneming van die komplekse aard van afstandsonderwys
poog hierdie studie om mediabenutting in afstandsonderwys uit 'n
didaktiese oogpunt te ondersoek. Deur onder andere ’'n terugblik op die
verlede, 'n verantwoording van die hede en ’'n vooruitskouing na die
toekoms in te sluit, word daar gepoog om by te dra tot die kennis en
insigte wat nodig 1is om deur didakties verantwoorde mediabenutting
sinvolle didaktiese gesprekke daar te stel. In die volgende paragrawe
van hierdie inleidende hoofstuk word die probleemstelling, doelstelling,
beplanning en terreinafbakening van die studie uiteengesit.

1.2 ONTLEDING VAN DIE PROBLEEM
1.2.1 Algemene agtergrond

Teen die agtergrond van die huidige toename 1in Kkennisinhoude, die
versnelde pas van verandering en die groter uiteenlopendheid wat vir die
samelewing van die toekoms voorsien word (Toffler 1981:360) asook die
realiteit van toenemende studentegetalle binne die Suid-Afrikaanse
konteks, het afstandsonderwys na vore getree as ’n betekenisvolle



alternatief vir onderwysvoorsiening veral op tersiére vlak. Ely
(1989:103) stel dit soos volg:

Distance education is becoming a significant instructional
delivery system that depends on technology to reach its goals.

Dit is dus nodig dat daar na die moontlikhede en beperkinge van
afstandsonderwys gekyk word om te verseker dat waar dit wel aangewend
word, dit op die mees doeltreffende en produktiewe wyse gedoen word.
Uiteraard behoort die probleem vanuit so ‘n wyd moontlike perspektief
beskou te word (o.a. bestuurs-, bedryfs-, organisatoriese en didaktiese
perspektiewe). Uit ’‘n didaktiese oogpunt 1is die uniekheid van
afstandsonderwys egter hoofsaaklik daarin geleé dat studente slegs by
uitsondering in groepe op een plek bymekaar kan kom. Direkte verbale
kontak as medium tussen ’n dosent en 'n groep studente of onderling
tussen groepe studente kan dus slegs by uitsondering as basis vir die
daarstel van ‘n didaktiese gesprek aangewend word. Afhangende van die
betrokke situasie 1is daar egter ’n verskeidenheid van ander media
beskikbaar om hierdie kommunikasie te bewerkstellig.

1.2.2 Strategiese beplanning

Teen die agtergrond in die vorige paragraaf gestel, behoort dit duidelik
te wees dat daar werklik innoverend en sonder voorbehoude beplan moet
word om te verseker dat die potensiaal van afstandsonderwys werklik
ontgin en benut word. In hierdie verband kan strategiese beplanning ’'n
wesentlike bydrae lewer:

. we can influence the future ...

. today’s trends can help us anticipate the future ...

. today’s decisions can help us realize the future scenario
that is best for us ... (D’Amico 1988:237).

Sodanige strategiese beplanning sal gegrond moet wees op sinvolle
navorsing en dit sal nodig wees om kennis te neem van huidige tendense en
ontwikkelinge, maar dit sal ook nodig wees om sommige bestaande



voorveronderstellings te bevraagteken en om werklik innoverend te beplan.
Toffler (1981:127) se siening in hierdie verband word onderskryf:

Systematic research can teach us much. But in the end we must
embrace - not dismis - paradox and contradiction, hunch,
imagination, and daring (though tentative) synthesis. In
probing the future in the pages that follow, therefore, we must
do more than indentify major trends. Difficult as it may be,
we must resist the temptation to be seduced by straight 1lines.
Most people - including many futurists - conceive of tomorrow
as a mere extension of today, forgetting that trends, no matter
how seemingly powerful, do not merely continue in a linear
fashion. They reach tipping points at which they explode into
new phenomena. They reverse direction. They stop and start.
Because something is happening now, or has been happening for
three hundred years, is no guarantee that it will continue. We
shall in the pages ahead, watch for precisely those
contradictions, conflicts, turnabouts, and breakpoints that
make the future a continuing surprise.

In die hoofstukke wat volg, sal daar gepoog word om die nodige didaktiese
en mediakundige riglyne aan die orde te stel wat kan dien as grondslag
vir die daarstel van ’'n strategiese plan wat ’'n bydrae kan lewer tot die
verwesentliking van die strategiese visie, soos in Figuur 1.1 uitgebeeld.

Hierdie strategiese visie hou uiteraard direk verband met die doel van
hierdie studie (sien paragraaf 1.4) en is gerig op die daarstel van
doeltreffende didaktiese kommunikasie binne die onderrigleersituasie,
deur middel van sinvolle didaktiese gesprekke.

‘n Strategiese visie 1is uiteraard slegs ’n aanduiding van die aard en
missie van ‘n bepaalde onderneming en is nie onmiddellik uitvoerbaar nie,
maar dit gee aanleiding tot die onontbeerlike strategiese
beplanningsproses wat uiteindelik kan Tei tot direk uitvoerbare doelwitte
(Mendell 1985:63). In die volgende paragrawe word enkele van die



aspekte wat in hierdie verband in ag geneem behoort word, bespreek (sien
ook paragraaf 1.5.4). |

Figuur 1.1 ‘n Strategiese visie vir afstandsonderwys
(Aangepas uit Mendell 1985:63)

Betrokke scenario’s

Kritiese suksesfaktore

geleenthede/
beperk inge
SINVOLLE DIDAKTIESE
STRATEGIESE strategiese GESPREKKE
VISIE rigting IN
AFSTANDSONDERWYS
sterktes/
swak hede
Mededingende posisie
Huidige posisie
1.2.3 Enkele toekomsperspektiewe waarvoor beplan moet word

Binne die verband van mediabenutting kan moontlike en waarskynlike

toekomsperspektiewe die didaktikus in staat stel om op ‘n sinvolle wyse
te beplan en te kurrikuleer. Sulke toekomsperspektiewe behoort uiteraard
gebaseer te wees op beskikbare navorsingsresultate. Die teorie en
praktyk behoort dus deur medianavorsing gerig te word en  so00s
tegnologiese ontwikkelinge teen 'n versnelde tempo toeneem, behoort ook
die bydrae van medianavorsing toe te neem (Salomon 1979:10). Alhoewel



toekomsperspektiewe bloot vooruitskattings is, en as sulks herken behoort
te word, skep dit die geleentheid vir beredeneerde beplanning wat tot
strategieé Tei wat slegs aangepas hoef te word om met veranderde
omstandighede tred te hou. Perspektiewe op die toekoms veronderstel
egter ook dat die perspektiewe van die verlede deeglik ondersoek moet
word en dat huidige tendense daarmee vergelyk moet word om te dien as ’'n
instrument om die waarskynlikheid dat die toekomsperspektiewe sal
realiseer, te kan meet. Enkele sodanige toekomsperspektiewe word
vervolgens bespreek.

1.2.3.1 Tydsduur van tegnologiese veranderinge korter as menslike
lewensverwagting

Die tradisionele voorveronderstelling dat onderwys en opleiding as
fasette van die opvoedkunde onder andere te doen het met die oordra van
‘n relatief statiese volume van kennis, is nie meer algemeen geldend nie.
Hier word daar voorveronderstel dat die tydsduur vir wesentlike kulturele
veranderinge groter is as die lewensverwagting van die mens. Dit is tans
nie meer die geval nie. Die tydsduur vir veranderinge van hierdie aard is
alreeds aansienlik korter as die lewensverwagting van die mens. Die
eerste toekomsperspektief is dus dat opleiding en onderwys die mens moet
voorberei om ’'n verskeidenheid van nuwighede en nuwe omstandighede te kan
hanteer (Humphries 1986:142) en verder behoort heropleiding op ’'n
deurlopende grondslag plaas te vind.

1.2.3.2 Interdissiplinére oordrag van navorsingsresultate

Om te verseker dat sinvolle navorsingsvrae in die toekoms gestel word, is
dit noodsaaklik dat huidige navorsing ten opsigte van afstandsonderwys
met vorige navorsing en teoretiese raamwerke in verband gebring word.
Verder behoort daar, waar dit relevant blyk te wees, die nodige
interdissiplinére oordrag van navorsingsresultate plaas te vind (Moore
1985:35). Dit sou, onder andere, meer sinvol wees om te besin oor die
n bepaalde medium (Salomon 1978:38) as om

’

didaktiese potensiaal van
media te vergelyk ten opsigte van leerwins en dan die didaktiese



potensiaal te ignoreer soos wat dit in eenvoudige vergelykende studies en
meningsopnames gewoonlik die geval is (Laaser 1984:14).

1.2.3.3 Geen enkel ‘beste’ medium op die horison

Dit is onwaarskynlik dat 'n bepaalde medium in die toekoms oor al die
eienskappe sal beskik sodat dit as die beste medium vir alle didaktiese
situasies beskou kan word. Navorsing het reeds aangetoon dat daar geen
enkele ‘beste’ medium bestaan nie, maar dat die meeste onderwysfunksies
deur die meeste media verrig kan word (Schramm 1977:59). Shaw en Taylor
(1984:278) stel dit selfs nog sterker:

There is no best instructional medium, there are only good
and bad teachers.

1.2.3.4 Gerigtheid op die doeltreffende aanwending van media

Daar behoort in die toekoms eerder gekonsentreer te word op hoe ’n
bepaalde medium doeltreffend aangewend kan word en nie soseer op die
ooglopende verskille tussen media nie. Schramm (1977:273) stel dit soos
volg:

A common report among experimenters is that they find more
variance within than between media - meaning that 1learning
seems to be affected more by what is delivered than by the
delivery system. How a medium is used may therefore be more
important than the choice of media, if the scale of use or the
need of pictorial or auditory material does not dictate the
need of one certain family of media rather than another.

1.2.3.5 Beweging na meer geindividualiseerde studiepakkette
Wat afstandsonderwys betref, het Pearson (1983:173) in ‘n verslag met 120

verwysings vanaf 1961 tot 1981, aangetoon dat daar 'n beweging is na meer
geindividualiseerde en onafhanklike studiepakkette en dat

afstandsonderwys meer gehumaniseer en gediversifiseer word deur die
benutting van 'n groter verskeidenheid van media.

1.2.3.6 Tegnologie ’'n integrale deel van die toekoms

Dit is die skrywer se mening dat tegnologie nie in die niet sal verdwyn
nie en dat daar altyd weerstand teen verandering en teen indringende
beplanning sal wees. Dit sal dus nodig wees dat, onder andere, die
relevante ergonomiese, sosiale, en kulturele aspekte, wat deur
ontwikkelinge op tegnologiese gebied beinvloed word, ook die nodige
aandag geniet (Cornell en Bollet 1989:71).

1.2.3.7 Leer al hoe meer onder beheer van die leerder

Binne afstandsonderwysverband word dit ook voorsien dat leer al hoe meer
onder die beheer van die leerder geplaas sal word (Moore 1987:43) en dat
die grootste verandering sal wees in die rigting van studiemateriaal wat
die student op ‘n onafhanklike wyse kan benut (Coffey 1985:99).

1.2.3.8 Die toenemende integrering van rekenaartegnologie en
kommunikasienetwerke met mediabenutting

Die integrering van rekenaartegnologie en kommunikasienetwerke, soos
telefoonnetwerke, skep verder ‘n  oénskynlik onbeperkte reeks van
moontlike kommunikasieweé sodat geografiese isolasie ‘n minder belangrike
aspek met betrekking tot afstandsonderrig kan word. Verder behoort die
toenemende konvergering van die verskillende tegnologieé in ag geneem te
word - vergelyk byvoorbeeld die gelyktydige benutting van rekenaar- en
videoskyftegnologie vir die daarstelling van geintegreerde en
interaktiewe opleidingspakkette ("multi media").

1.2.3.9 Beklemtoning van bedryfs- en praktiese vaardighede

In terme van die toepassingsmoontlikhede van tegnologie het bedryfs- en

praktiese vaardighede dié aspekte geword waarop gekonsentreer behoort te
word om beduidende en sinvolle bydraes te maak (Hedberg en McNamara
1989:76). Die tegniese aspekte van nuwe tegnologieé behoort dus in die
toekoms minder as die gepaardgaande bedryfs- en praktiese vaardighede
beklemtoon te word sodat die toepassingsmoontlikhede makliker ontsluit
kan word.

1.2.3.10 ‘Die elektroniese gemeenskap’

Die begrip van ‘n "wired nation" (’n gemeenskap wat op elektroniese wyse
so gekoppel 1is dat feitlik enige kommunikasie onmiddellik vanuit
individuele huishoudings moontlik is) wat in 1981 deur Hill (1981:17) vir
die Verenigde State van Amerika vir 1986 voorsien is, is in Suid-Afrika
reeds op institusionele vlak in werking. Instansies wat vir
telekommunikasie verantwoordelik is, kan dus heel moontlik in die toekoms
die grootste kliénte word van instansies wat afstandsonderwys bedryf
(Pomonti 1983:14).

1.2.3.11 ‘Nuwe’ universiteite

Smith en Dunn (1985:11) het vergesigte dat die aard van universiteite sal
verander van geisoleerde geografiese entiteite na sentrale
verbindingsfasiliteite tussen akademici en studente ongeag die
geografiese 1igging van elk. Die skakeling tussen dosent en student kan
dan wesentlik uitgebrei word deur die daarstelling van
rekenaartoeganklike kommunikasienetwerke. Dit is selfs gestel dat die
toekoms van afstandsonderwys geleé is in ‘n vanaf die huis toeganklike
"Information Technology University” (Rumble 1987:93).

Hierdie vergesigte is nie noodwendig vergesog nie - veral nie as daar
gekyk word na die aard van enkele ‘nuwe’ universiteite nie. Beskou
byvoorbeeld THE ELECTRONIC UNIVERSITY NETWORK wat in 1983 in Kalifornié
sy beslag gekry het. Studente aan hierdie universiteit kan inskryf,
studeer, met dosente en ander studente kommunikeer en toetse aflé sonder
dat hulle ooit van hul rekenaars hoef weg te beweeg (Osgood 1986:171).

Verder is daar die NATIONAL TECHNOLOGICAL UNIVERSITY wat in 1984 in
Colorado gestig is, wat hul eerste gradeplegtigheid met behulp van ’n
satellietverbinding gehou het en waar daar in die onderrig gebruik gemaak
word van mikrogolfverbindings, videobande, direkte video-uitsendings per
satelliet, interaktiewe rekenaarverbindings, videomodems, elektroniese
pos, interaktiewe radio- en televisie-uitsendings en videotex (Mays en
Lumsden 1989:18). Ook is daar die BOND UNIVERSITY wat in 1989 in
Queensland gestig is met ’n dubbelkabel, bidireksionele netwerk wat
voorsiening maak vir interaktiewe kabeltelevisie en satellietkonferensies
met 35 kanale na alle kantore en koshuise, 25 kanale na geselekteerde
lesinglokale en 22 kanale na klaskamers en sportlokale. Klem word
geplaas op die ontwikkeling van interaktiewe visuele media met
rekenaartoepassings wat drukwerk en grafiese materiaal kombineer met
digitale volbeweging video- en klankmateriaal (Putnis 1989:23).

1.2.4 Slotsom

Indien didaktiese beplanning, met 1in ag neming van die moontlikhede en
beperkinge van alle media, tydens kurrikulering plaasvind, behoort die
gevolglike didaktiese gesprekke doeltreffend en produktief te wees. Maar
juis hierin 1é& die probleem. Word daar deeglik beplan om sodoende
optimale mediabenutting tot gevolg te hé? Uit die voorafgaande
paragrawe behoort dit duidelik te wees dat beplanning in hierdie verband
dui op die nodigheid van didakties gefundeerde kurrikulering met die

’

insluiting van n didakties gefundeerde mediabenuttingstrategie.

Uiteraard behoort hierdie didaktiese moontlikhede gedurende strategiese

’

beplanning in die regte perspektief geplaas te word sodat daar vir ’'n
besondere didaktiese situasie op ‘n aantal sinvolle scenario’s besluit
kan word waarvolgens die mediabenuttingstrategie gerig kan word. Die
gebrek aan ‘n didakties gefundeerde mediabenuttingstrategie wat tydens
kurrikulering vir ’‘n bepaalde afstandsonderwyssituasie aangewend kan
word, kan dus veroorsaak dat didaktiese gesprekke nie noodwendig
doeltreffend en produktief is nie. Sodanige gebrek aan ’'n didakties
gefundeerde mediabenuttingstrategie vir ’‘n bepaalde didaktiese situasie
binne afstandsonderwys gee in die paragrawe wat volg, aanleiding tot die

probleemstelling vir en doelwit met hierdie proefskrif.

1.3 PROBLEEM

1.3.1 Algemeen

In die vorige paragrawe is didakties gefundeerde kurrikulering beklemtoon
as die oorkoepelende aspek wat onder die loep geneem behoort te word om
optimale mediabenutting tot gevolg te hé. Uiteraard behoort
doeltreffende mediabenutting in afstandsonderwys dan ook ter sprake te
kom, en is dit gekies as die tema van hierdie studie. Dit is ook voor
die hand liggend dat die teorie en praktyk van leer in hierdie verband
sentraal sal staan.

Reeds in 1981 het die Hoofkomitee van die RGN-Ondersoek na die Onderwys
(RGN 1981la:171) die volgende aanbeveling gemaak:

Dat onderwystegnologie uit 'n beleidsoogpunt aanvaar moet word
as ‘n fundamentele faktor in die beplanning, ontwikkeling en
implementering van onderwysvoorsiening op alle vlakke, sowel in
die formele as nie-formele sektore.

Romiszowski (1984:16) voorsien ook dat ‘gemedieerde individuele onderrig’
op grond van kwaliteit sowel as kwantiteit ‘n groter bydrae in
afstandsonderwys en by geindividualiseerde leerpakkette sal speel. Rebel
(1974:18 en 1987:19) weer stel dit dat afstandsonderwys deur 'n
multimediabenadering gekarakteriseer word en dat hierdie soort
benadering sterker na vore tree wanneer ‘nuwe media’ ter sprake is.
Volgens Holmberg (1985b:90) word afstandsonderwys as innoverend beskou
omdat daar onder andere ’‘n verskeidenheid van media in studiepakkette en
vir die daaropvolgende kommunikasie met studente aangewend word.

Bogenoemde aspekte behoort by strategiese beplanning in ag geneem te word
teen die agtergrond dat Teer op tersiére vlak hoofsaaklik daarin gesetel
is dat die student inligting (parate kennis of die elementare ten opsigte
van die leerinhoud) verwerk deur dit te lees en dat tesame daarmee die
omstelling daarvan na funksionele kennis (die fundamentale ten opsigte
van die leerinhoud) gepaard gaan met die internalisering daarvan in terme
van die betrokke vaktaal.

1.3.2 Probleemstelling
Uit die voorafgaande skyn die probleem die volgende te wees:

Die gebrek aan ‘n didakties gefundeerde mediabenuttingstrategie vir
afstandsonderwys wat gebaseer 1is op ‘n wetenskaplike ondersoek wat
bestaande kennis en navorsing integreer met ‘n besinning oor die
moontlikhede en beperkinge van mediabenutting in die toekoms.

1.4 DOEL VAN DIE STUDIE

Die doel van hierdie studie is om 'n didakties gefundeerde grondslag vir

die mediakundige ontwerp van mediabenutting in afstandsonderwys daar te

stel waaruit ‘n mediabenuttingstrategie vir afstandsonderwys saamgestel

kan word wat binne die konteks van die Universiteit van Suid-Afrika

toegepas kan word. Hierdie doel kan moontlik verwesentlik word deur
‘n didaktiese ondersoek na optimale mediabenutting in afstandsonderwys

- die titel van hierdie proefskrif.

1.5 BEGRIPSVERKLARINGS

Die titel en die doel van hierdie studie dui daarop dat daar vanuit 'n
didaktiese perspektief na mediabenutting in afstandsonderwys gekyk word.
Om te verhoed dat verwarring mag ontstaan ten opsigte van die betekenis
wat aan sekere begrippe geheg word en om basiese uitgangspunte in hierdie
verband te stel, sal sekere begrippe kortliks bespreek word. Uiteraard
is dit nie moontlik om alle begrippe wat moontlik ter sprake kan kom, te
bespreek nie en derhalwe word die vakterminologie van die Opvoedkunde as
norm aanvaar. Die volgende begrippe word vir verklaring uitgesonder:
didaktiese ondersoek, media vir onderrig en leer, optimale
mediabenutting, strategiese beplanning en afstandsonderwys.

1.5.1 Didaktiese ondersoek

Die woord "didaktiek™ het as grondwoord in sy ou Griekse vorm

"didaskein", wat beteken om onderrig te gee, om inhoude aan te
bied of oor te bring, of om iemand iets te leer. ...... Kortweg
sou ‘'n mens kon sé dat dit in die oorspronklike betekenis van die
woord "didaktiek" gaan om ‘n beskrywing van die handeling van
onderrig te gee en onderrig te ontvang.

(Van der Stoep en Louw 1979:19).

14

Didaktiek as wetenskap 1is egter meer as net 'n beskrywing van die
onderwysverskynsel - dit is nie net 'n teoretiese wetenskap nie, maar ook
"n praktiese wetenskap aangesien die teoretiese insigte dien as riglyne
vir optrede in die praktyk. By ’n didaktiese ondersoek gaan dit dus om
die didaktiese fundering van bepaalde onderwerpe teen die agtergrond van

beide die teorie en die praktyk van die onderwys.

1.5.2 Media vir onderrig en leer

Media vir onderrig en leer word in die lTiteratuur op verskillende maniere
omskryf. Die onderskeie omskrywings verskil van mekaar hoofsaaklik ten
opsigte van die omvang daarvan en die benaderings van die
onderrigleersituasie. Aan die een kant word onderrigmedia beskou as
bloot die programmatuur en apparatuur betrokke by onderrig (Heidt
1975:15). Aan die ander kant word onderrigmedia ook omvattend beskryf na
aanleiding van sekere media-eienskappe. Salomon (1979:14) stel dit dat
alle media inhoud oordra, dat die inhoud volgens algemene en
mediaspesifieke simboolstelsels gestruktureer en gekodeer word, dat
tegnologie betrokke is by die insameling, kodering, sortering en oordrag
van die inhoud, en dat onderrigmedia geassosieer word met verskillende
situasies waar dit meestal gebruik word. Met doelstellings as
uitgangspunt word onderrigmedia weer gesien as enige middel wat deur die
dosent (of opleier) gebruik of aangewend word om bepaalde doelstellings
in die onderrigleersituasie te bereik (De Corte et al 1976:189).

Vir die doeleindes van hierdie studie word media vir onderrig en leer
soos volg omskryf:

Met media word bedoel enige vervaardigde materiaal
(programmatuur) of  voorwerp (apparatuur), of natuurlike

voorwerp of gebeurtenis, of persoonlike eienskap, of kombinasie

/

van voorgenoemde wat op n kommunikatiewe wyse in die
didaktiese situasie geintegreer is om sinvolle leergeleenthede
daar te stel sodat die student die nodige leerervarings kan
opdoen om onder andere kennis, vaardighede en gesindhede te
verwerf ter bereiking van bepaalde doelwitte in die didaktiese

situasie (kyk paragraaf 2.2.5 vir verdere bespreking).

1.5.3 Optimale mediabenutting

Vir die doeleindes van hierdie studie word die algemene betekenis van die
byvoeglike naamwoord ‘optimaal’ gebruik, - dit wat die gunstigste
omstandighede bied (Odendal et al 1985:804). Met optimale mediabenutting
word dus bedoel mediabenutting wat in afstandsonderwys die gunstigste
omstandighede sal bied vir onderrig en leer om doeltreffend plaas te
vind. Uiteraard is dit nie moontlik om op ‘n enkelvoudige wyse hierdie
gunstigste omstandighede te bepaal nie, aangesien 'n verskeidenheid van
faktore in die onderrigleersituasie ‘n rol te speel het. Enkele van
hierdie faktore is die aard van die inhoud, die kompleksiteit van die
leerhandeling, die eie aard van afstandsonderrig, die verskeidenheid van
media wat beskikbaar is, die verskillende simboliese kodes wat deur 'n
bepaalde medium oorgedra kan word, en so meer. Verder sal die kriteria
en meetinstrumente wat tydens strategiese beplanning aangewend word om
die gunstigste omstandighede te bepaal, van "n bepaalde
onderrigleersituasie afhang en voortvlioei uit die beplanning van die
didaktiese gesprekke wat nodig is.

1.5.4 Strategiese beplanning

Strategiese beplanning word vir die doeleindes van hierdie studie gesien
as 'n bestuursaktiwiteit wat veral ten opsigte van die vooruitskatting
van verandering en ontwikkeling ten opsigte van mediabenutting aangewend
kan word. Riglyne en scenario’s wat sodoende na vore kom, kan dan
funksioneel tydens die beplanning, produksie en beheer van mediabenutting
aangewend word. Gesien teen die snelle ontwikkeling op tegnologiese

gebied, is strategiese beplanning nodig om te bepaal watter veranderinge,
indien enige, noodsaaklik sal wees, en om weerstand teen sodanige
veranderinge op ‘n sinvolle wyse af te breek of te verhoed. Dit is dus
nodig dat daar by die besinning oor 'n strategie vir mediabenutting van
die metodologieé van toekomsstudie gebruik gemaak word. Volgens
Masini (1989:156) 1is daar ’n duidelike tendens weg van objektiewe
ekstrapolasies na doelgerigte normatiewe toekomsstudie. Dié skrywer gaan
verder deur te sé dat:

As a consequence, the function of futures studies s
increasingly becoming that of clarifying objectives, which in
turn illuminate projections, forecasts and proposals. Relevant
at this point is that both the private sector and governments,
. , are moving towards strategic planning as a form of
futures studies oriented to attainment of objectives. Scenarios
are increasingly being used to clarify strategies rather than
to provide alternative descriptions of the future.
(Masini 1989:156)

If we consider the future use of methodologies in futures
studies, then it seems 1likely that the use of global models,
which were so important in the 1970’s, will be less marked, ...
while countries will become increasingly interested in
scenarios which, being more flexible in indicating
alternatives, more strategy-oriented and, at the same time,
more open to possibilities related to different objectives, can
be used more easily by decision makers. ... Strategic planning
will also become more important in both the public and private
sectors.

(Masini 1989:159)

Bogemelde sienings ten opsigte van strategiese beplanning en scenario’s
word vir die doeleindes van hierdie studie onderskryf. Sonder om die
kompleksiteit van die begrippe ‘strategiese beplanning’ en ‘scenario’ te
onderskat word daar hier volstaan met twee kort begripsverklarings wat in
die literatuur gevind is en wat as voldoende beskou word as vertrekpunte
vir verdere besinning, waar van toepassing, in die hoofstukke wat volg.

Strategic Planning is the process by which an organisation
determines:

- What it wants to be.

- Where it wants to go.

The word process encompasses all the planning elements whilst
the direction is embodied in the Where and What. This
definition is an endeavour to 1link the terms strategy and
planning in a format which is both meaningful and practical
...... (Howell 1981:40)

Scenarios are narrative descriptions of alternative futures.
They are based on assumptions about complex interactions among
social, economic, political, and technological influences.
The purpose of these scenarios is to make the organisation
grapple with uncertainty. So, scenarios do not eliminate
uncertainty, but illuminate it. Within the context of the
assumptions of different scenarios, various precise, analytical
forecasts may be undertaken. The forecasts contain the
uncertainty of the scenarios, of course.

(Mendell 1985:66)

1.5.5 Afstandsonderwys

Vir die doeleindes van hierdie studie word die begrip afstandsonderwys
gebruik slegs om 'n bepaalde onderrigleersituasie te kwalifiseer. In
hierdie bepaalde onderrigleersituasie is die aard van die afstand tussen
die opleier en die leerder, beide ten opsigte van geografiese posisie en

’

tyd, nie ’‘n homogene faktor nie. Die leerders kan dus geografies
versprei wees van baie ver tot baie naby aan die opleier. Wat tyd
beskikbaar vir studie betref, kan dit versprei wees van feitlik gedurig
beskikbaar tot slegs op ‘n ad hoc-basis beskikbaar - slegs op sekere tye
van die dag en slegs gedurende sekere tydperke van die jaar. Deur hierdie
kwalifisering word geensins veronderstel dat die wesenlike aard van

onderwys as sodanig ook verander nie, juis die teendeel. Dieselfde

didaktiese beginsels ten opsigte van onderrig en Tleer moet steeds geld
wanneer daar gekurrikuleer word. By die interafhanklike besinning oor
die siklus van beginsels vir kurrikulumontwerp naamlik situasie-analise,
doelstelling, beplande leerervaring, seleksie en ordening van inhoud,
voorgestelde Teergeleenthede en evaluering (Kriiger 1980:34), behoort
bogenoemde kwalifisering ten opsigte van die onderrigleersituasie dus
telkens in ag geneem te word. Uiteraard is daar in die praktyk ‘n
verdere verskeidenheid van faktore soos ’‘n heterogene studentekorps,
tweetaligheid, en so meer (Roux 1976:65) wat ‘n besondere
onderrigleersituasie, wat reeds as ‘n afstandsonderwyssituasie getipeer
is, nog verder kan kwalifiseer en kompliseer.

1.6 BEPLANNING VAN DIE STUDIE

Deur die bestudering van relevante literatuur voortvloeiend uit die
probleemstelling en begripsverklarings in hierdie hoofstuk, sal daar in
Hoofstuk 2 gepoog word om ‘n aantal basiese uitgangspunte ten opsigte van
didaktiek en media te formuleer. Om aan te sluit by die doel van die
studie, soos in paragraaf 1.4 gestel, sal die volgende aspekte ondersoek
word:

« die didaktiese situasie en mediabenutting;

didaktiese fundering;

leerervarings en leergeleenthede; en

leerstofverwerking.

In Hoofstuk 3 sal daar gepoog word om teen die agtergrond van didaktiese
ontwerpmodelle, kommunikatiewe beeldeienskappe en media-eienskappe aan te
toon dat mediakundige ontwerp ’‘n geintegreerde deel van didaktiese
ontwerp behoort te wees deur 'n uitgebreide model daar te stel vir die
beplanning van doeltreffende mediabenutting.

Enkele aspekte rakende afstandsonderwys in die algemeen sal in Hoofstuk 4

‘n didaktiese perspektief beskou word met verwysing na die

vanuit
kernaspekte wat in definisies en beskrywings voorkom. Enkele aspekte

spesifiek ten opsigte van mediabenutting in afstandsonderwys word

bespreek en ‘n aantal tendense uit die literatuur word geidentifiseer.

Hoofstuk 5 sal daaraan gewy word om ‘n moontlike scenario op te stel ten
opsigte van mediabenutting in afstandsonderwys met spesiale verwysing na
die Universiteit van Suid-Afrika. Die tersiére afstandsonderwyssituasie
en mediabenuttingsmoontlikhede in afstandsonderwys word binne die konteks
van die Universiteit van Suid-Afrika verbesonder. Verder sal daar
gepoog word om ‘n didakties verantwoorde strategiese plan vir
mediabenutting aan die Universiteit van Suid-Afrika uit die voorafgaande
hoofstukke te sintetiseer.

Hoofstuk 6 sal daaraan gewy word om die didaktiese fundering van
mediabenutting in afstandonderwys en die voorgestelde strategiese plan
vir mediabenutting deur middel van bevindings te fundeer en om
gevolgtrekkings en aanbevelings vir toekomstige navorsing te maak.

1.7 AFBAKENING VAN DIE TERREIN

Hierdie studie sal teen die agtergrond van die opvoedkunde slegs
konsentreer op ‘n didaktiese ondersoek na optimale mediabenutting in
afstandsonderwys. Alhoewel mediabenutting so wyd as moontlik beskou sal
word, word dit tog afgebaken deurdat die totale veld van afstandsonderwys
beperk word tot dit wat van toepassing is op formele onderwysvoorsiening
op tersiére vlak met die \Universiteit van Suid-Afrika as
verwysingsraamwerk. Daar sal verder as gevolg van die beperkte omvang
van hierdie studie gekonsentreer word op die mees relevante en onlangse
lTiteratuur ten opsigte van didaktiek, afstandsonderwys en mediabenutting.
Sodoende kan ’n sinvolle raamwerk geskep word, waarbinne daar op 'n

’

sistematiese wyse deur analise en sintese tot die reduksie van 'n
realistiese strategiese plan vir optimale mediabenutting aan die

Universiteit van Suid-Afrika gekom kan word.

...00000...



HOOFSTUK 2

DIDAKTIESE FUNDERING VAN MEDIABENUTTING IN
AFSTANDSONDERWYS

2.1 INLEIDING

Vir die doeleindes van hierdie beperkte studie, waar dit gaan om ’'n
didaktiese ondersoek na mediabenutting in ’n bepaalde didaktiese
situasie, is dit nodig om aan te toon ten opsigte van watter aspekte van
die totale veld van die wetenskap van didaktiek, mediabenutting ondersoek
sal word. Dit gaan hier om die didaktiese fundering van didaktiese
gesprekke in ‘n bepaalde didaktiese situasie. Die didaktiese situasie
sal dus eerstens onder die loep geneem word en daarna sal ‘n aantal
algemeengeldende didaktiese riglyne uit die literatuur geidentifiseer
word om te dien as vertrekpunt vir die ondersoek na mediabenutting.
Uiteraard sal die didaktiese riglyne in die praktyk ook kan dien as
vertrekpunte vir die didaktiese fundering van didaktiese gesprekke.
Hierdie didaktiese gesprekke onstaan uit die wisselwerking tussen die
dosent, die student en die 1leerstof. Hierdie wisselwerking word in die
praktyk vergestalt deur die keuse van die nodige leerervarings vir die
student, die verwerking van leerstof en die daarstel van ooreenstemmende
leergeleenthede deur die dosent sodat die student die elementare ten
opsigte die leerstof kan omskep tot eie fundamentale insigte (kyk ook
paragraaf 1.1.2). Die kommunikatiewe aard van die sinvolle didaktiese
gesprek (die doel van die ontmoeting tussen die drie komponente van die
fundamentele didaktiese struktuur - kyk paragraaf 2.2.1) word weer in die
n afparing van media-eienskappe met die

/

praktyk vergestalt deur
aangewese leerstof, die nodige Tleerervarings en die ooreenstemmende

’

leergeleenthede. Daar sal in 'n volgende hoofstuk hieraan aandag gegee
word. Skematies kan die konteks waarbinne mediabenutting didakties

gefundeer gaan word soos in figuur 2.1 voorgestel word en daar word vir

die doeleindes van hierdie studie op die volgende didaktiese aspekte 1in
die besinning oor mediabenutting in afstandsonderwys gekonsentreer (met
behulp van hoofletters in figuur 2.1 voorgestel): die didaktiese
situasie, didaktiese riglyne, leerervarings, leergeleenthede,
leerstofverwerking en media-eienskappe.

Figuur 2.1 Didaktiese riglyne: ’n vertrekpunt vir die didaktiese

fundering van sinvolle didaktiese gesprekke

DIDAKTIESE RIGLYNE

VA AN

Leerteorie en -praktyk Onderrigtecrie en -praktyk

A
LEERSTOFYERWERKING

Y
LEERERVARINGS Leerstof LEERGELEENTHEDE

A
MEDTA-ETENSKAPPE

NV /L

Afparing van media-eienskappe met
die aangewese leerstof,
die nodige leerervarings en
die ooreenstemmende leergeleenthede

A

Sinvolle didaktiese gesprekke vir 'n bepaalde DIDAKTIESE SITUASIE

2.2 DIE DIDAKTIESE SITUASIE
2.2.1 Die fundamentele didaktiese struktuur
Om te lTeer en te onderrig is ‘n kenverskynsel van die leefwéreld van die

mens (Nel, Sonnekus en Garbers 1970:203; Van der Stoep en Louw 1979:30)
en die onderrigleergebeure waar dit plaasvind kan 6f spontaan ontstaan,

6f kan ontstaan deurdat dit gesistematiseer en beplan op ‘n
institusionele wyse daargestel word (Maree en De Lange 1981:5). Die
basiese komponente teenwoordig by sulke didaktiese situasies is uiteraard
die dosent, die student en die Tleerstof (Duminy 1972:6; Behr 1977:1; De
Corte et al 1976:154; Steyn 1988:3).

Die didaktiese wisselwerking tussen die dosent, die student en die
leerstof gee aanleiding tot die fundamentele didaktiese struktuur.
Hierdie fundamentele didaktiese struktuur word in figuur 2.2 voorgestel
met pyle wat die wedersydse didaktiese wisselwerking aandui.

Figuur 2.2 Die fundamentele didaktiese struktuur

Leerstof

Dosent Student

2.2.2 Oorkoepelende didaktiese situasies

Gesien teen die agtergrond van die komplekse aard en verskeidenheid
vervat in die totale Tewensmilieu van die mens, ontstaan die fundamentele
didaktiese strukture (kyk paragraaf 2.2.1) altyd binne die verband van ’'n
bepaalde lewensruimte. Op die makro-vlak bestaan daar dus verskillende
oorkoepelende didaktiese situasies met kenmerke eie aan die aard van die
besondere lewensruimtes waarbinne die fundamentele didaktiese struktuur
ontstaan en die onderrigleergebeure plaasvind. ’'n Formele tersiére
afstandsonderwysinrigting (die Universiteit van Suid-Afrika binne die
Suid-Afrikaanse konteks) sou kon dien as voorbeeld wvan so 'n
oorkoepelende didaktiese situasie. Sonder om die kompleksiteit van die
fundamentele didaktiese struktuur en die kompleksiteit van bepaalde
lewensruimtes uit die oog te verloor, kan ’n oorkoepelende didaktiese
situasie diagrammaties soos in figuur 2.3 voorgestel word met die

omliggende vierkant wat die makrovlakkenmerke van die oorkoepelende
didaktiese situasie voorstel en die fundamentele didaktiese struktuur wat
daarbinne ontstaan.

Figuur 2.3 ’n_Oorkoepelende didaktiese situasie

OQORKOEPELENDE DIDAKTIESE SITUASIE

Leerstof

Student

Hakrov]akkenﬁerke

2.2.3 Bepaalde didaktiese situasies

Die spontane (informele) of institusionele (formele) ontmoeting tussen
die dosent, die student en die Tleerstof, waarna in die vorige paragraaf
verwys word, kan uiteraard binne die oorkoepelende didaktiese situasie,
op ‘n mikrovlak met kenmerke eie aan ’'n bepaalde situasie, op ’'n
verskeidenheid van maniere tot stand kom. Institusionele ontmoetings het
byvoorbeeld die kenmerk dat dit 6f formeel 6f nie-formeel van aard kan
wees. Informele, formele en nie-formele didaktiese situasies se kenmerke
kan kortliks soos volg beskryf word:

Informele onderwys is onderwys wat in lewensituasies gegee word
wat spontaan na vore tree, byvoorbeeld uit die omgang in die
gesin, die buurtlewe en dies meer.

Formele onderwys is onderwys wat bepaald verloop in erkende
onderwysinstitusies s00s skole, kolleges, technikons,
universiteite, e.d.m.

Nie-formele onderwys is onderwys wat bepaald en hoogsaanpasbaar
verloop in inrigtings, organisasies en situasies wat buite die
formele onderwys- en informele onderwysvoorsiening val,
byvoorbeeld indiensopleiding in die werksituasie.

(RGN 1981a:93)

Hier is dus sprake van 'n verskeidenheid van wyses waarop die ontmoeting
tussen dosent, student en leerstof kan plaasvind, maar vir 'n besondere
situasie kan dit tot besondere mikrovlakkenmerke verbesonder word.
Hierdie bepaalde didaktiese situasie sal dan ‘n weerspieéling van die
kenmerke van 'n mikrovlaksituasie wees. ‘n Formele onderwyssituasie, op
tersiére vlak, met afstandsonderwys as onderrigstrategie, waar dit gaan
om die bemeestering van 'n besondere vaardigheid binne ’n besondere
vakgebied, sou kon dien as voorbeeld van so ’‘n bepaalde didaktiese
situasie. Die fundamentele didaktiese struktuur ontstaan dan binne ’'n
bepaalde didaktiese situasie soos in figuur 2.4 uitgebeeld word met die
binneste vierkant wat die mikrovlakkenmerke aandui.

Figuur 2.4 ’n Bepaalde didaktiese situasie

OORKOEPELENDE DIDAKTIESE SITUASIE

BEPAALDE DIDAKTIESE STTUASIE

Leerstof

Dosent Student

Mikrovlakkermerke

Makrovlakkenrmerke

2.2.4 Die plek van didaktiese fundering in die didaktiese situasie

Die didaktiek as wetenskap verskaf die nodige grondslag vir die
daarstelling van sinvolle didaktiese gesprekke tussen die dosent, die

student en die leerstof waar ‘n fundamentele didaktiese situasie binne ’n
bepaalde didaktiese situasie ontstaan, onderhewig aan die kenmerke van ’n
oorkoepelende didaktiese situasie. ’'n Didaktiese grondslag is dus
beskikbaar vir die beplanning, uitvoering en evaluering van die
onderrigleergebeure. Die bestaande praktyk van onderrig en leer kan dus
teen die agtergrond van die didaktiese teorie daadwerklik benut word om
die wisselwerking tussen die dosent, die 'student en die Teerstof
didakties te fundeer. Enkele fasette van die didaktiese situasie wat
volgens Steyn (1988:2) onder die loep geneem behoort te word, is: vorme
van onderwys; algemene onderrigbeginsels; voorwaardes vir suksesvolle
onderrig; metodes in die onderwyspraktyk; die verband tussen onderrig en
leer; die inhoud van leerstof; die ordening van leerstof; remediéring;
tegnologiese hulpmiddels en evaluering. Hierdie didaktiese fundering van
die wisselwerking tussen die dosent, die student en die leerstof verseker
dat dit omskep word in ‘n sinvolle didaktiese gesprek en die voorstelling
van die didaktiese situasie kan soos in figuur 2.5 uitgebrei word.

Figuur 2.5 Didaktiese fundering in die didaktiese situasie

O0RKOEPELENDE DIDAKTIESE SITUASIE

2.2.5 Die didaktiese situasie en mediabenutting

2.2.5.1 Die noodsaaklikheid van media in die didaktiese situasie

As gevolg van die kommunikatiewe aard van die wisselwerking tussen die
dosent, die student en die leerstof om ‘n didaktiese gesprek tot stand te
bring, moet dit telkens deur middel van een of ander medium plaasvind.
Hierdie veronderstelling is eerstens daarop gebaseer dat die dosent en
die student Tleerstof slegs in ‘n sintuiglik waarneembare vorm, deur
middel van een of ander medium, kan inneem om 